
Makolo , atsogoleri a bungwe loyimilira makolo 

(PTA), a sukulu komiti (SMC) ndi anthu ena onse ali 

ndi udindo wothandiza ana kuwerenga. Anthu onse-

wa ayenera kugwirizana ndi kupeza njira zoti ana 

akhale ndi chidwi chofuna kuwerenga. Njira zokwa-

niritsa zimenezi ndi izi: 

 Kuthandiza aphunzitsi kuti akhale ndi zopa-

chika m’makalasi awo zoti ana azitha 

kuwerenga. 

 Kupereka chithandizo kwa aphunzitsi popanga 

zipangizo zophunzitsira kapena kuthandiza ku-

kutira ndi kusamalira mabuku. 

 Kumakumana kawirikawiri kuunika m’mene 

ana akukhozera m’makalasi ndi kuunika njira 

zomwe zingawathandize ana kuti achite bwino. 

 Kukhazikitsa makalabu owerenga ndi nkhokwe 

za mabuku kuti ana athandizike kuwerenga ndi 

kulemba. 

 Kukhazikitsa tsiku la chiwonetsero cha kulemba 

ndi kuwerenga lomwe  makolo ndi anthu ena 

akhoza kubwera kusukulu kudzacheza ndi ana 

pamodzi ndi aphunzitsi. 

 Ngati makolo mukhoza kuthandiza ponena 

nthano ndi kuwerenga nthawi ya sukulu. 

 

Malawi Teacher Professional Development Support 

(MTPDS) ndi polojeketi ya USAID yothandiza   

kutukula maphunziro ya zaka zitatu yomwe 

ikugwira ntchitoyi  mogwirizana ndi  Unduna wa 

Maphunziro, Sayansi  ndi Luso (MoEST). Ndipo 

MTPDS ili cholinga chotukula luso la kuwerenga 

ndi kulemba  la ana a m’Malawi  m’makalasi  

aang’onoang’ono mu sukulu  za pulayimale ndipon-

so kutukula luso la aphunzitsi mu njira zophunzitsi-

ra kuwerenga ndi kulemba. 

Ana anu amafuna kuchilikizidwa 

Thandizani Mwana Wanu 

Kuphunzira Kuwerenga 

Malawi Teacher Professional Development  

Tigwirane manja polimbikitsa kuwerenga 

Support 



 

 Ngati akukanika kuwerenga mawu, tchulani 

limodzi maliwu a lembo lirilonse m’mawuwo. 

 Muuzeni mwanayo atchule tanthauzo la 

mawu ndi ziganizo zomwe akuwerenga. 

 Muyamikireni mwanayo pamene akuchita 

bwino. 

 Awuzeni ana okulirapo kuti athandize 

ang’ono awo. 

 Khalani ndi mabuku, manyuzipepala ndi china chil-

ichonse chimene mwana akhoza kuwerenga 

 panyumba panupo. Mulimbikitseni mwana 

wanuyo kuti aziwerenga ndipo muzimufunsa    

mafunso okhudzana  ndi zomwe wawerenga. 

 Ngati mwana wanu ali Sitandade 1 muthandizeni 

kuti athe kuwerenga ndi kulemba dzina lake. Onet-

setsani kuti mwanayo ali ndi chipepala cholembapo   

dzina lake chomwe adzivala kusukulu tsiku ndi 

tsiku. 

Mu dziko  lino la Malawi, ana amakhaa zaka zambiri 

pasukulu koma osadziwa kulemba ndi kuwerenga bwino. 

Kafukufuku wa kuwerenga (Early Grade Reading Assess-

ment ) wa m’chaka cha 2010 anaonetsa kuti ana ambiri a 

m’makalasi ang’onoang’ono a pulayimale  sakudziwa 

kuwerenga ngakhale mawu amodzi okha. Zimenezi 

ziyenera kusintha ngati tikufuna kuti dziko lino ndi 

achinyamata athu adzakhale otutukuka.Chikalatachi 

chikukufotokoza m’mene makolo ndi anthu a m’mudzi 

angagwirire  ntchito limodzi ndi aphunzitsi kuti vutoli 

lithe. 

Kuwerenga ndiye luso lofunikira kwambiri  limene mwa-

na wanu angaphunzire kusukulu. Kukhoza m’maphunzi-

ro ena onse kumadalira kuwerenga.Choncho ndi kofunika 

kuti ana aphunzire kuwerenga mwamsanga. Ana odziwa 

kuwerenga amachita bwino m’moyo wawo wa mtsogolo 

ndi kuthandiza pa chitukoko cha m’mabanja ndi 

m’madera awo. Pamene ana osadziwa kuwerenga sachita 

bwino m’maphunziro awo ndipo nchachidziwikire kuti 

amasiya sukulu. 

Makolo, ndi udundo wanu kuthandiza mwana wanu 

m’maphunziro ake. Kuti mukwaniritse zimenezi muy-

enera kutsatira izi: 

 Onetsetsani kuti ana onse a msinkhu woyenera 

sukulu azipita kusukuluko tsiku lirilonse ndiponso 

asamachedwe. 

 Onetsetsani kuti mwana wanu wadya chakudya  

asanapite kusukulu. 

 Onetsani chidwi pa zomwe mwana wanu waphunzi-

ra kusukulu. Funsani zomwe  waphunzira kusukulu. 

 Onetsetsani kuti mwana wanu walemba ntchito  

yakunyumba ndipo wakhala pamalo abata ndipo ali 

ndi nthawi yabwino yoti achite ntchitoyo. 

 Muonetseni mwana wanuyo kuti mumasangalala 

akamakhoza kusukulu. 

 Onetsani chidwi ndi zotsatira za mayeso za mwana 

wanu ndipozotsatirazi zimakudziwitsani m’mene 

mwana wanuyo akuchitira  kusukuluko. Kambiran-

ani ndi mwana wanu pamodzi ndi  aphunzitsi ake. 

 Ngati nkotheka, onetsetsani kuti mwana wanu ali 

ndi zipangizo zoyenera zophunzirira. 

 Muthandizeni mwana wanu posamalira mabuku a 

kusukulu powakutira ndi kumata masamba 

ong’ambika. 

 

Kutukula kuwerenga ndi kulemba 

m’makalasi aang’onoang’ono ndi 

cholinga chenicheni cha boma 

Kufunika kophunzira kuwerenga mwamsanga 

Tingathandize bwanji kuti ana achite bwino 

kusukulu 

Kuthandiza mwana kuwerenga pamene ali 

kunyumba 

Zotsatirazi ndi njira zina zomwe zingathandize mwana 

kuti aziwerenga ali kunyumba: 

 Werengani limodzi ndi mwana wanu tsiku ndi tsiku. 

Powerengapo muuzeni kuti atchule mayina a 

malembo a alifabeti. 

 Thandizani ana kuti adziwe maliwu a malembo 

onse. 


